
2020.urtean zehar SPRI eta SPRI Taldeko sozietateetan euskararen inguruan egindako
jardun guztiak jasotzen dira agiri honetan. Martxotik aurrera, pandemiak sortutako
itxialdiak eta alarma egoerak erabat baldintzatu du euskarari lotutako jarduna, gainerako
jardunak bezala.

SPRI Taldeko Euskararen Plan Estrategikoa 2019-2023

2020ko otsailaren 17an onartu zuen Zuzendaritza Batzordeak SPRI Taldeko Euskaren
Plan Estrategikoa 2019-2023.

Behin plana onartuta, jarraian sozietate guztietan plana aurkeztea zen asmoa, baina
itxialdiaren eraginez atzeratu egin behar izan zen. Ekainean eta uztailean egin ziren
Planaren aurkezpenak, onlineko aurkezpenak:

- Ekainak 25 - Euskadiko Parke Teknologikoak

- Ekainak 25 - BIC Araba eta BCSC

- Uztailak 1 - SPRI eta Arrisku Kapitala

- Uztailak 2 - SPRILUR

- Uztailak 6 - BT&l
Hurrengo urratsa Planean jasotako eginbeharrak eta ekintzak planifikatzea atzeratu
egin da arrazoi desberdinak medio.

SPRI Taldeko Euskara Batzordea

2020an zehar 9 bilera egin ditu SPRI Taldeko Euskara Batzordeak, hauetatik 2
Euskara Batzorde osoaren bilerak izan dira eta 7 Euskara Batzordeko lantaldearenak.
Euskararen Plan Estrategikoaren ingurukoak izan dira bilerotako ardatz nagusia.

Honekin batera, Euskaraldiaren 2.edizioan parte hartzea (bideoklip bat egin genuen,
hitzak asmatuz) eta Euskararen Eguneko ospakizunak antolatu ditu batzorde honek,
baita urtearen lehen zazpi hilabeteetan egindako Kafe Solasaldiak ere.

Egunean Behin taldea ere sortu dugu, 31 lankidek hartu dute parte.

Kafe solasaldiak

Otsailaren 28an egin zen urteko lehen Kafe Solasaldia, aurrez-aurre egin zen bakarra
izan zen gainera.

2020an egin diren beste 3 Kafe Solasaldiak onlinekoak izan dira: apirilaren 30ean,
maiatzaren 29an eta uztailaren 24an.

BIZKAIA PLAZA eraikineko Euskara Taldea

2020an Bizkaia Plaza eraikineko sozietateak berriro elkartu dira euskararen inguruan.
Urte honetan EUSKARALDIAren bigarren edizioa dela eta, sustapen-bideoa egin dute
sozietate bakoitzeko zuzendaria eta bizpahiru lagunen parte-hartzearekin: sozietate
bakoitzaren izenarekin edo jardunarekin asmatutako hitzekin osatu da bideoa. Formula
bera erabili da SPRI Taldeko EUSKARALDIAren beste bideoklip bat egiteko ere.

Bizkaia Plaza eraikineko Euskara Taldeak 4 bilera egin ditu irailetik abendura, batez
ere Euskaraldia eta Euskararen Egunaren ospakizuna antolatzeko.

Talde honen lana euskarari lotutako ospakizunen antolaketatik haratago eramatea da
taldekideen borondatea eta horri eutsiko diote 2021.urtearen hasieran.

2020ko otsailaren 13an egin zen INDEUSen lehen Batzar Orokorra; gertakizuna
baliatuz, ekimenari buruzko prentsa oharra kaleratu genuen. INDEUSeko enpresek 0so
positibotzat jo zuten bilera, ekimenean parte hartzen ari diren enpresa guztiak
ezagutzeko aukera izan zutelako.

Hortik aurrera INDEUSek izan duen jarduna honela laburbiltzen da:
- Talde eragilea = 7 bilera
- Euskarazko Produktuak lantaldea = 2 bilera
- Inguru Digitala lantaldea = 2 bilera
- Laugarren lantaldea = 2 bilera
- Enpresa berriak = 3 bilera
- Foru Aldundiak = 3 bilera
- Euskaragileak / lankidetza proposamena = bilera bat
- Mintegia “Itzultzaile neuronala”

- Mintegia “Jendaurrean hizkuntzak kudeatu”
- Zibersegurtasun Zentroarekin harremana

INDEUS gunea: guneko Foroa da gehien erabiltzen duguna, foroaren bidez bidaltzen
ditugu batzar deialdiak, albisteak eta informazioa.

EHU Masterra “Euskararen Jabekuntza, Kudeaketa eta Hizkuntza-praktikak XXI.
Mendean”. Eremu sozioekonomikoari buruzko moduluan, INDEUS ekimena dago
programaren barruan, 10 orduko jardun akademikoa eta kreditu bat izango ditu.

EUSKARA SARIAK

2020ko EUSKARA SARIAK honako hauek jaso dituzte:
o Euskara profila lortzeagatik: Arrisku Kapitaleko lankide bat eta Sprilurreko
lankide bat.

e Lankideek proposatuta: Arabako Parke Teknologikoko lankide bat eta Spriko
lankide bat.

BERRIPAPERA

Aurreko urteetan bezala, 2020an ere Berripaperaren bi zenbaki argitaratu dira, 5.a
uztailean eta 6.a abenduan.

EUSKARA TXERTATZEN SPRIren kudeaketan

| SPRIren Kudeaketa Planean estreinakoz aipatzen dira Euskararen Plan
Estrategikoa eta INDEUS ekimena.
Il Euskarak, estreinakoz, bere aurrekontu propioa du SPRIren aurrekontuetan,
Zuzendaritza Nagusiaren barruan.
lIl.  Prentsa oharrak: euskara lehenesten da (urria)
IV.  Email helbideen aldaketa: zuzendaria.director@spri.eus eta zo.sg@spri.eus
V.  Enpresa Digitala buletinak: euskara lehenesten da (azaroa)

BESTE JARDUERA BATZUK

V.
V.

VI.

VII.

VIII.

EUSKALTERMekin harremana “Industria Berriaren Hiztegia’n jasotako
terminoak Euskaltermera pasatzeko.

INDUSTRIA BERRIAREN HIZTEGIA: 100 kontzeptu berri sartu dira aurten.
BAI EUSKARARI: urtero bezala, ebaluazioa egin dugu.

ENPRESAREAN AZOKA: laguntza ematen jarraitzen dugu.

XEDERA PROIEKTUA: Euskadiko sozietate publikoek euskararen inguruan
dituzten eskarmentuak eta praktika onak partekatzeko gunean parte hartzen
dugu.

MATERIALEN ZIENTZIA ETA TEKNOLOGIA KONGRESUA eta
TERMINOLOGIA BERRIAREN HIZTEGIA: euskara hutsean egiten den
Kongresua eta kongresuan aurkeztutako lanetatik eratorritako termino berriak
bildu eta hiztegi espezifiko bat egiteko proiektua martxan jarri da. CEIT da
koordinatzailea; eurekin lankidetzarako bidea zabaldu dugu Kongresua eta
Hiztegia babesteko eta hedatzeko.

JARDUNALDIAK: Euskara eta Generoa izenburupean HPSk eta Emakundek
antolatutako onlineko jardunaldian hartu dugu parte.

Ekonomiaren Garapenerako Saileko Euskara arduraduna den Leire Zuazorekin
harremana informazioa partekatzeko.




